
ՏԵՂԵԿԱՆՔ
«Հայաստանի Հանրապետության կառավարության և Աբու Դաբիի զարգացման հիմնադրամի միջև 2007թ. դեկտեմբերի 12-ին կնքված ««Արփա-Սևան» թունելի հիմնանորոգման ծրագիր» վարկային համաձայնագրում փոփոխություն կատարելու մասին» համաձայնագրի ստորագրման նպատակահարմարության մասին          

«Արփա-Սևան» թունելի հիմնանորոգման նպատակով ՀՀ կառավարության և Աբու-Դաբի Զարգացման Հիմնադրամի (այսուհետ` Հիմնադրամ) միջև 2007թ. դեկտեմբերի 12-ին կնքվել է Վարկային Համաձայնագիր, որի գործողության ժամկետը պետք է  ավարտվեր 2012թ. դեկտեմբերի 31-ին: Նկատի ունենալով, որ «Արփա-Սևան»  թունելի հիմնանորոգման աշխատանքների իրականացման նպատակով 2010թ. օգոստոսի 13-ին կնքված թիվ ԱՇՁԲ-10/34 պետական գնման պայմանագրով նախատեսվել է թունելի հիմնանորոգման աշխատանքներն ավարտել մինչև 2017թ. դեկտեմբերի 31-ը, ուստի ՀՀ կառավարության և Աբու-Դաբի Զարգացման Հիմնադրամի նախաձեռնությամբ (հիմք՝ ՀՀ կառավարության 06.09.2012թ. թիվ 1151-Ա որոշումը և Հիմնադրամի համաձայնությունը) 2012թ. նոյեմբերին Վարկային Համաձայնագրում փոփոխություն է կատարվել, որի համաձայն Վարկային Համաձայնագրի գործողության ժամկետը երկարաձգվել է մինչև 2014թ. դեկտեմբերի 31-ը՝ հետագայում մեկ այլ ժամկետով երկարաձգելու պայմանով:

Հաշվի առնելով վերը նշվածը` անհրաժեշտություն է առաջանում Վարկային Համաձայնագրում կատարել երկրորդ փոփոխությունը, որով նախատեսվում է Վարկային Համաձայնագրի գործողության ժամկետը երկարաձգել մինչև 2017թ. դեկտեմբերի 31-ը, ինչի մասին ստացվել է Հիմնադրամի համաձայնությունը:

Ելնելով վերոգրյալից` «ՀՀ կառավարության և Աբու-Դաբի Զարգացման Հիմնադրամի միջև 2007թ. դեկտեմբերի 12-ին կնքված  Վարկային Համաձայնագրում փոփոխություն կատարելու մասին» համաձայնագրի ստորագրումը գտնում ենք նպատակահարմար:    
Հարգանքով` 
                                                                                       Գագիկ Խաչատրյան

